
‘‘Ўзбекистонда илмий тадқиқотлар: Даврий анжуманлар:’’ [Тошкент; 2022]

‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 41-кўп тармоқли илмий масофавий онлайн конференция материаллари 
тўплами, 30 июнь 2022 йил. - Тошкент: «Tadqiqot», 2022. - 9 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

ТЕХНИКА ВА ТЕХНОЛОГИЯ СОҲАСИДАГИ ИННОВАЦИЯЛАР

АХБОРОТ-КОММУНИКАЦИЯ ТИЗИМЛАРИ ВА ФАОЛИЯТ ХАВФСИЗЛИГИ 

Дониев Э.Т.
ТАТУ Қарши филиали 

“Телекоммуникация инжиниринги” 
кафедраси доценти  

тел.+99890 7333342 e-mail erkin52@mail.ru

Аннотация: Мақолада телекоммуникация тизимларида вужудга келувчи, инсон фаоли-
ятига  таъсир этувчи хавфларнинг умумий таснифи, физик ва руҳий (психофизиологик) 
хавфлар, соҳа мутахассислари бу хавфларни ўрганиш масаласи ҳозирги вақтда эътибор-
дан четда қолаётганлиги кўрсатилган. Олий таълим муассасаларида соҳа мутахассислари-
ни тайёрловчи бакалавр йўналишлари ўқув режаларига “Ҳаёт фаолияти хавфсизлиги” ва 
“Экология” фанларини асосий фан сифатида киритиш ҳақида ҳақида фикр билдирилган.

Калит сўзлар: хавф, телекоммуникация тизимларида вужудга келувчи хавфлар, хав-
флардан ҳимояланиш, атроф-муҳит ҳимояси.

Инсоният тарихан ўзининг турмуш даражасини яхшилаш, оғир меҳнатини енгиллашти-
риш, иш унумдорлигини ошириш учун доимий изланишда бўлиб келмоқда. Изланишлар 
янгидан-янги кашфиётлар ва ихтироларнинг яратилиши учун муҳим омил бўлди. Бу каш-
фиётларнинг материаллашуви натижасида турли кўринишдаги оддий ёки мураккаб ма-
шиналар, техник қурилмалар яратилди ва улардан ҳаётнинг барча жабҳаларида самарали 
фойдаланилмоқда.

Ахборот-коммуникация технологиялари ҳам инсоният цивилизациясининг тадрижий 
ривожланиши маҳсули бўлиб, имкониятларининг кенг ва кўп қамровли эканлиги сабабли 
ҳозирги вақтда ҳаётнинг барча жабҳаларига кириб борди. Кейинги йилларда жаҳонда бу 
жараённинг янада кучайиб бораётгани кузатилмоқда.

Жаҳон цивилизациясининг бир бўлаги ва ажралмас қисми бўлган мамлакатимизда ҳам 
мустақиллик йилларида ушбу соҳани ривожлантириш мақсадида кенг қамровли ишлар 
амалга оширилди. 

Албатта, ҳар қандай техник қурилма, ундан белгиланган тартиб ва қоидаларга риоя 
қилиб фойдаланилсагина, ўз самарасини беради. Акс ҳолда, у атроф-муҳитга, инсонларга, 
инсон томонидан яратилган моддий ва маънавий бойликларга муайян хавф туғдириши 
мумкин. Ахборот-коммуникация технологияларининг техник қурилмалари ҳам бундан му-
стасно эмас. 

Ҳозирги кунга келиб, шахсий компьютерлар кундалик турмушимизнинг бир бўлагига 
айланди, мобил алоқа тармоқлари ва “Интернет” хизматидан фойдаланувчилар сони ортиб 
бормоқда.  Бугунга келиб, ахборот-телекоммуникация технологиялари хизматидан нафақат 
тор соҳа мутахассислари, балки кенг жамоатчилик фойдаланмоқда. 

“Хавф” тушунчаси кенг маъноли тушунча бўлиб,  одатда инсоннинг саломатлигига сал-
бий таъсир этувчи, инсон яшаб турган табиий муҳитни бузилишига, у яратган моддий 
бойликларнинг ишдан чиқиши ёки йўқолишига сабаб бўлувчи тасодифий ҳодиса тушу-
нилади. Ахборот-коммуникация  технологияларининг вужудга келиши билан маънавий 
бойликларнинг йўқолиши, маълумотларни сақлашнинг конфиденциаллиги (сирлилиги)ни 
таъминлаш каби янги хавфлар вужудга келди.

Мавжуд материалларга асосланиб, телекоммуникация тизимларида вужудга келувчи, 
инсон фаолиятига  таъсир этувчи хавфларни куйидаги тоифаларга ажратиш мумкин:

1. Ахборотни саклаш, узатиш ва кабул килиш билан боглик хавфлар.
2. Физик хавфлар.

3. Рухий (психофизиологик) хавфлар.
Физик хавфларга электромагнит тўлқкинлар, нурланиш, электр токи киради. Ҳозирги 

вақтда ишлаб чиқариладиган телекоммуникация ускуналари юкори даражада химоялан-
ганлиги учун бу хавфлар инсон организмига катта  салбий таъсир курсатмайди.

Рухий (психофизиологик) хавфларга кучли хиссий зурикиш, чарчаш, ўта берилиш на-
тижасида инсон онгида содир бўулувчи рухий узгариш холатлари киради.  

Техник қурилмаларда содир бўлувчи физик ва рухий (психофизиологик) хавфлардан 
ҳимояланиш, телекоммуникация объектларида ишни нормал ташкил этиш,  шикастлан-
ганларга биринчи тиббий ёрдам кўрсатиш, фавқулодда вазиятларда корхона фаолиятини 
ташкил этиш асослари  каби масалалар  “Ҳаёт фаолияти хавфсизлиги” фанида ўрганилади. 

Шу билан бир қаторда, талабалар  она заминимиздаги экологик муаммоларни билиш-
лари, келажак фарзандлар учун обод макон қолдириш тушунчасига эга бўлишлари учун 
“Экология” фанини ўрганишлари зарур.   

Телекоммуникация тизимларидан пала-партишлик билан фойдаланиш бу хавфларни хо-
зирги вактда асосий хавф омили килиб кўймокда.

Ҳозирги вақтда ахборот-коммуникация  технологиялари соҳасида ахборотни саклаш, 
узатиш ва кабул килиш билан боглик хавфсизлик масалалари олий таълим муассасалари-
нинг соҳа учун мутахассис кадрлар тайёрлайдиган барча бакалавр йўналишларида “Ахбо-
рот хавфсизлиги” фанида ўрганилмоқда. 

Афсуски, “Ҳаёт фаолияти хавфсизлиги” фани ахборот-коммуникация  технологиялари 
бакалавр таълим йўналишлари ўқув режасининг талабалар танлови фанлари гуруҳига ки-
ритилган бўлиб, айрим бўлажак мутахассислар томонидан ўрганилмай қолмоқда. “Эколо-
гия” предмети эса умуман режага киритилмаган. 

Қизиғи шундаки, Телекоммуникация соҳасида таълим олувчи барча бакалавр 
йўналишлари талабаларининг битирув-малакавий ишларида “Ҳаёт фаолияти хавфсизли-
ги” қисми алоҳида ёритилади. Демак, бундан битирув-малакавий ишининг мазкур қисми 
расмиятчилик учун тайёрланаётганлиги ойдин бўлади. 

Юқоридагиларга асосан, муҳандислик соҳаларида мутахассислар тайёрловчи жаҳондаги 
йирик ва маҳаллий етакчи олий таълим муассасалари тажрибасидан келиб чиқиб,  ахбо-
рот-коммуникация  технологиялари соҳасида ҳам ҳаёт фаолияти хавфсизлигини таъмин-
лаш ва экология масалалаларини талабаларга мажбурий фанлар сифатида ўргатиш зарур 
деб ҳисоблаймиз.

Фойдаланилган адабиётлар:
1. Ўзбекистон Республикасининг Конституцияси. - Т.: «Ўзбекистон», 1992.  

